INUIT ATAQATIGIIT

INATSISARTUNI
23. juli 2013 UKA 2013/78

Inatsisartut suleriaasianni 8 33 naapertorlugu aalajangiiffigisassatut siunnersuut imaattoq
matumuuna sagqummiuppara:

Atuarfik pillugu Inatsisartut inatsisaat nr. 15, 3. december 2012-imeersumi § 25, imm.
4-imi aamma § 36, imm. 1-imi aalajangersarnegartut naapertorlugit meeqganut
inuusuttunullu inerikkiartornermikkut Kingusissunut nerisaqarfigiutigalugu atuarfittut
immikkut ilusiligaasumik suli ataatsimik pilersitseqqullugit ingerlatseqqullugillu
Naalakkersuisut peqquneqgarnissaannik Inatsisartut aalajangiiffigisassaattut
siunnersuut.

(Inatsisartunut ilaasortaq Agathe Fontain, Inuit Atagatigiit)

Tunngavilersuut:

Naluneganngitsutut meeqqgat atuarfianni meeqgat inuusuttuaggallu atuartut immikkut
atuarfimmik pisariagartitsisut amerliartuinnarput. Atuartitsineq immikkut pilersarusior-
neqgarluni atuartitsinermik ingerlatsiffiusoq, meeqgat inuusuttuaggallu arlaatigut innar-
luutegarnertik pissutigalu ullumikkut amigaatigaat.

Meeqganut inuusuttunullu inerikkiartornermikkut kingusisunut landskarsimit ullumikkut
aningaasalersorneqgarluni  immikkut atuarfituaasoq tassaavoq Ado Lyngep Atuarfia
Aasianniittoq. Taanna meeqganut inuusuttunullu  immikkut pisariagartitsisunut nerisa-
garfigiutigalugu atuarfittut immikkut ilusiligaavoq.

Atuartogarporli Ado Lynge-p Atuarfiata tigusinnaanngisaannik, taakkulu Qagortumi
Ivaaqganiinnissaminnut pitsaavallaarput, Ado Lynge-p Atuarfianiinissaminnulli aamma
sanngiippallaarlutik.

Ullumikkut immikkut ittumik allamik atuarfeqarnissaa pisariarsorinarpog. Taamaasilluni
annertusisamik immikkut atuartut meeqgat atuarfianniikkunnaarnermi  pitsaasumik
periarfissinneqgarnissaat qulakkeernegassammat.

Piffinni assigiinngitsuni ilisimavarput immikkut atuartitsinermik pisariagartitsisut ikiliar-
tunnginnerat, siunissamilu amerliartuinnaartussaallutik.

Atuarfiit kommunenit ingerlanneqgartut giviaraanni ilai immikkut atuarfittut akueri-saalllutik
pitsaasumik ingerlapput; soorlu "Tungujortuaraq” Qagortumiittoqg aammalu ”Specialcenter”
lulissaniittoq nunarput tamakkerlugu aamma atuartuuteqgartartut. Taakkuli pisariagartitsineq
annertusiartuinnavissoq eqgaasaatigigaanni naammaqgajanngillat.

Atuartut immikkut pisariagartitsisut ilinniaggissinnaanerminnut suliffegalersinnaanermin-
nullu pitsaasumik sullinneqgarnissaat piginnaaneqgarnerulernissaasalu anguniagagarnissaat
pingaartipparput. Taamaasilluta innarluutillit inuiagatigiinni allatulli inoogataalernissaat
qulakkeernegaqullugu.

Immikkut annertusisamik atuartinneqartartut assiinngitsunik innarluuteqartarnerat ilisi-
mavarput. Ullumikkullu soorlu autismemik ADHD-milluunniit innarluutillit annertuumik
sumiginnarnegarsimanertik pissutigalugu pitsaanerusumik angusaganngitsoorsimasut na-
lunngereerpagut.

Siunissami klassimi nalinginnaasumik atuagataasinnaanngitsunik arlaatigut innarluute-garneq
pissutigalugu pegartuartussaavoq. Taamaattumik immikkut atuarfiit meeqgat ataasiakkaat
innarluutaat aallaavigalugit immikkut atuartitsiviusinnaasut avagqunnegarsinnaanngillat.
Taamaattumik Atuarfik pillugu Inatsisartut inatsisaat nr. 15, 3. december 2012-imeersumi §
25, imm. 4-imi aamma 8 36, imm. 1-imi aalajangersarneqgartut malillugit, meegganut
inuusuttunullu  inerikkiartornermikkut  kingusissunut  nerisaqarfigiutigalugu atuarfittut
immikkut ilusiligaasumik suli ataatsimik pilersitsisogassasoq siunnersuutigaara.

Pisortanut aningaasatigut allaffissornikkullu kingunerisassat

Immikkut atuartitsiviusartussaq nutaaq pilersinnegartussaavoq taassumalu ingerlanne-
garneranut landskarsi aningaasanik immikkoortitsisariagarpoq. 2013-imi Aningaasanut
Inatsimmi Ado Lyngep Atuarfianut ukiumut 8,1 mio. koruunit missiliorlugit ingerlatsinermut
aningaasaliissutaapput. Takorloornegarsinnaavoq immikkut atuartitsivissamut taamaagataanik
ingerlatsinermut  aningaasaliissuteqartogarsinnaasoq meeqqgat inuusuttullu  innarluutillit
immikkut atuartinnegarnissamik pisariagartitsisut 14-init 16-inut amerlassusillit ukiumut
atuarfimmi aallartittalersinnaanerinik kingunegartumik.

Sanaartortitsinissamut aningaasaliisogassanersoq imaluunniit illuutiginegartoq pioreersoq
atorluarnegassanersoq nalilersugassaavoq.

Namminersorluni inuussutissarsiutegarnermut aningaasatigut allaffissornik-kullu
kingunerisassat
Namminersorluni inuussutissarsiutegarnermut sunniutegassanngilag.

Innuttaasunut aningaasatigut allaffissornikkullu kingunerisassat
Meeqganut inuusuttunullu inerikkiartornermikkut kingusissunut immikkut ittumik atuar-

titsinikkut negeroorutaasinnaasut annertusissapput.

